
Երևան - 2015
Թեմա 1:Աուդիտի էությունը, նպատակները ու շրջանակները
Աուդիտ բառը առաջացել է audio բառից, որը նշանակում է՝ լսում եմ: Համաձայն ֆինանսական հաշվետվությունների՝ աուդիտի նպատակը և սկզբունքները արտացոլված են միջազգային ստանդարտ №200-ի մեջ:

Աուդիտի նպատակն է` հնարավորություն տալ աուդիտորին իր կարծիքը հայտնելու այն մասին, թե արդյոք ֆինանսական հաշվետվությունները կազմված են ամրագրված հիմունքներին համապատասխան: Նշված հիմունքները կարող են լինել հաշվապահական հաշվառման, միջազգային ստանդարտները կամ տվյալ երկրի ազգային ստանդարտները:
Աուդիտորի կարծիքն արտահայտելու համար օգտագործվում են հետևյալ արտահայտությունները՝ «տալիս են ճշմարիտ և իրական պատկերը» կամ «բոլոր էական առումներով ճշմարիտ են ներկայացված»: Այս արտահայտությունները օգտագործվում են շատ երկրներում՝ Մեծ Բրիտանիա և ԱՄՆ:

Ֆինանսական հաշվետվությունները իրենց մեջ ներառում են՝

1. հաշվապահական հաշվեկշիռ,
2. ֆինանսական արդյունքի մասին հաշվետվություն,
3. ֆինանսական վիճակի փոփոխությունների մասին հաշվետվություն,
4. ֆինանսական հաշվետվություններին կից ծանոթագրությունը 
և այլ բացատրական նյութեր, որոնք ընդունված են իրապես ֆինանսական հաշվետվությունների բաղկացուցիչ մաս: Իսկ աուդիտի համար ինչ է ներառվում կամ չի ներառվում, կախված է հաշվապահական հաշվառման ստանդարտներից և ազգային օրենսդրությունից:
Աուդիտին զուգահեռ գոյություն ունեն նաև այլ ծառայություններ, որոնք էապես տարբերվում են աուդիտից: 

Դրանք են՝

1. դիտարկում, 

2. համաձայնեցված ընթացակարգեր,

3. կոմպիլյացիա (տեղական հավաքագրում):

Տարբերում ենք հիմնականում 2 տեսակ՝

1. ներքին,

2. արտաքին:

Արտաքին աուդիտն իրականցվում է աուդիտի ենթարկվող ընկերության համար արտաքին  աուդիտորների կողմից:

Ներքին աուդիտը իրականացվում է ընկերությունում աշխատող աուդիտորների կողմից, որը ՀՀ-ում համապատասխանում է աուդիտի օրենքին:

   Պատմական նախադրյալները

Աուդիտի անհրաժեշտությունը ի հայտ է եկել ապրանքափոխանակության և փողային հարաբերությունների ի հայտ գալու հետ միաժամանակ:

Ամենահին վկայությունները աուդիտի մասին վերաբերվում են Չինաստանին մ.թ.ա. 700 թ.: Աուդիտի զարգացումը կապված է առանձին երկրների ֆինանսատնտեսական պատմության առանձնահատկությունների հետ, ինչպես նաև կապիտալի շուկայի զարգացման բնույթով:
Միջին դարերում եվրոպական առևտրային քաղաքներում վաճառականների կոնտր-ագենտների (որպես կանոն՝ այլ վաճառականներն են կամ բանկային ինստիտուտ) խնդրանքով աուդիտորները ստուգում են վաճառականների հաշվապահական գրքերը և տալիս եզրակացություն, թե որքանով են դրանք հավաստի:

Կան նաև հին եգիպտական արձանագրություններ այն մասին, որ գոյություն են ունեցել մարդիկ, որոնց վարձել են հարկահավաքների և անշարժ գույքի կառավարիչների կատարած աշխատանքները ստուգելու համար: Բոլոր ժամանակներում աուդիտորի տված եզրակացություններում շեշտադրումը դրված էր հատկապես խարդախության և ապօրինի գործունեության բացահայտմանը: 19-րդ դարում աուդիտի պատվիրատուները դարձան նաև ընկերությունների սեփականատերերը, ինչը կապված էր նաև սեփականության ձևի զարգացման հետ (ՍՊԸ, ԲԸ):
Մեր օրերում աուդիտի մասին շեշտադրումները որոշակիորեն փոխվել են և աուդիտորի գործառույթները դարձել են բազմակողմանի, սակայն աուդիտը ընդհանուր առմամբ նորություն չի համարվում 20-րդ դարում. ֆոնդային շուկայի զարգացման հետ միաժամանակ ի հայտ եկան «ինվեստոր-ներդրող» հասկացությունները:

  Աուդիտի զարգացումը

Ժամանակակից աուդիտը, ինչպես արդեն նշեցինք, ասպարեզ է եկել  19-րդ դարի վերջում 20-րդ դարի սկզբում՝ այն պահից, երբ «ընկերություն» հասկացությունը դարձել էր իրավաբանական սուբյեկտ: Դա հանգեցրեց սեփականության իրավունքին և կառավարման գործառույթների տարանջատմանը, որի արդյունքում ծագեց սեփականատերերի շահերի պաշտպանության անհրաժեշտությունը, քանի որ նրանք չէին մասնակցում կառավարմանը և ամենօրյա որոշումների կայացմանը՝ բացառությամբ փոքր ընկերությունների: 19-րդ դարի վերջում նկատվում էր պրոֆեսիոնալ հաշվապահների ծառայությունների պահանջարկի աճ, որի արդյունքում ստեղծվեցին մի շարք պրոֆեսիոնալ հաշվապահական մարմիններ (ACCA):

Թեմա 2: Արտաքին աուդիտի նպատակը
Աուդիտի անցկացման անհրաժեշտությունը պայմանավորված է ֆինանսական հաշվետվություններ օգտագործողների և շահագրգիռ կողմերի պահանջներով:

Ֆինանսական հաշվետվությունները ներկայացվում են բաժնետերերին, տնօրենների խորհրդին և ղեկավարությանը: Բանկերը, առևտրային և այլ կրեդիտորները,  հավանական ներդրողները, աշխատակիցները հետաքրքրություն են ցուցաբերում ֆինանսական գործունեության նկատմամբ:
Անկախ աուդիտ անցկացնելու պահանջը հնարավորություն է տալիս երաշխավորելու,  որ այդ ֆինանսական հաշվետվությունները օբյեկտիվ են և զերծ են շեղումներից, խարդախություններից և բավարարում են օգտագործողների պահանջները:

Արտաքին աուդիտի անհրաժեշտությունը առաջանում է հիմնականում այն ժամանակ, երբ սեփականատերը և կազմակերպության կառավարումը առանձնացված են:

Աուդիտի թերությունները հիմնականում երկուսն են.
1. Մատուցված ծառայությունների դիմաց վճարները:
Պարզ է, որ աուդիտի մատուցած ծառայությունների համար պետք է վճարել: Այս պատճառով է, որ քիչ ընկերակցություններ և նույնիսկ ավելի քիչ անհատ ձեռներեցներ (Ա/Ձ) հավանաբար կանցկացնեն իրենց հաշվետվությունների աուդիտ: Հաշվապահների դերը՝ որպես ֆինանսական հաշվետվությունների պատրաստող, հարկային և ընդհանուր ֆինանսական հարցերի խորհրդատու, դառնում է ավելի կարևոր այդպիսի կազմակերպություններում:
1. Աուդիտը ներառում է նաև հաճախորդների, աշխատակիցների և ղեկավարության կողմից ժամանակի տրամադրումը համապատասխան տեղեկատվությամբ ապահովելու նպատակով: Հետևաբար պրոֆեսիոնալ աուդիտորը պետք է մանրամասն պլանավորի աուդիտը՝ նվազագույնի հասցնելով իր աշխատանքի ընթացքում հնարավոր խոչընդոտները:

ԱՈՒԴԻՏԻ ՓՈՒԼԵՐԸ
Աուդիտի անցկացումը գործնական խնդիր է և բոլոր աուդիտները միմյանցից տարբերվում են: Այնուհանդերձ հնարավոր է ցույց տալ մի քանի փուլեր: Դրանք ներկայացված են ստորև՝ գծապատկերի տեսքով.





Այս փուլում աուդիտորը կանցկացնի կազմակերպության ներքին վերահսկողության նախնական գնահատում:

1. Եթե վերահսկողությունը ապահովում է ֆինանսական հաշվետվությունների «ճշմարիտ և իրական» արտացոլումը, ապա աուդիտորը կթեստավորի վերահսկողությունը:
2. Եթե վերահսկողությունը թույլ գտնվի, ապա նա չի «վստահի» ներքին վերահսկողությանը և կիրականացնի ֆինանսական հաշվետվություններում արտացոլված գործունեությունների և մնացորդների համատարած թեստավորում:

3. Եթե վերահսկողությունը ճշգրիտ է գործում, ապա աուդիտորը կարող է կրճատել վերը նշված համատարած թեստերի կիրառումը և վերահսկողության նկատմամբ ցուցաբերել «վստահության մոտեցում»:
4. Եթե դա այդպես չէ, նա ստիպված կլինի կիրառել «անկախ մոտեցում»:

 Վերջում աուդիտորը կվերանայի ֆինանսական հաշվետվությունները որպես ամբողջություն և կկազմի իր աուդիտորական կարծիքը:
  ԱՈՒԴԻՏԻ և ՀԱՇՎԱՊԱՀԱԿԱՆ ՀԱՇՎԱՌՄԱՆ ՎԱՐՄԱՆ ՄԻՋև ԿԱՊԸ
Աուդիտը և հաշվապահական հաշվառման վարումը սերտորեն կապված են, սակայն դրանք իրենցից ներկայացնում են գործունեության առանձին տեսակներ:

Ընկերության տնօրենները պարտավոր են վարել գրանցումների այնպիսի համակարգ, որը ճշգրտորեն գրանցում է բոլոր այն գործառնությունները, որոնք օգտագործվում են տարեկան ֆինանսական հաշվետվություններ կազմելու համար: Տնօրենների պարտավորությունն է ընտրել հետևողական և համապատասխան հաշվապահական հաշվառման քաղաքականություն՝ ֆինանսական հաշվետվություններ պատրաստելու համար: Ֆինանսական հաշվետվությունները պետք է համապատասխանեն օրենսդրության և հաշվապահական հաշվառման ստանդարտների պահանջներին:
Աուդիտորները, որպես կանոն, առնչվում են նշված աշխատանքների արդյունքների հետ, այսինքն՝ որոշում են, թե արդյոք ֆինանսական հաշվետվությունները տալիս են «ճշմարիտ և իրական պատկերը»: Այդպիսի եզրահանգման գալու համար աուդիտորները պետք է ունենան խորը գիտելիքներ և ունակություններ հաշվապահական հաշվառման վերաբերյալ, իսկ տնօրենները կխորհրդակցեն աուդիտորների հետ համապատասխան հաշվապահական հաշվառման քաղաքականությունը հետևյալ առումով: Այնուամենայնիվ, աուդիտորները պետք է զերծ մնան հաշվապահական գործառույթներից և ուսումնասիրեն ընկերության բաժնետերերին ներկայացվող ֆինանսական հաշվետվությունների համապատասխանությունը:

Աուդիտի կարգավորումը և աուդիտի վրա հաշվապահական հաշվառման մասնագիտական ազդեցությունը մանրամասնորեն քննարկվում է հետագա գլուխներում:

    Աուդիտի փուլերի շարունակությունը

Աուդիտորական գործունեությունը իր ամբողջական կառուցվածքով նմանվում է բազմանիստ բուրգի.

                                           

                           Աուդիտի եզրահանգում       

                                                                   Պետական մարմին

Հաշվետու                                                                  Գործընկերություն,
ձեռնարկություն                                                           ձեռնարկություն,
                                                                                           անհատական

Այս բուրգի գագաթը կատարվող եզրահանգումներն են, իսկ հիմքը աուդիտորական ոլորտն է՝ միջնորդավորման սկզբունքով կարգավորելով տարբեր բևեռներում գտնվող ներքին և արտաքին տնտեսական սուբյեկտների հարաբերությունները:
Անկախ աուդիտական ոլորտը, միջնորդավորելով տարբեր օղակների միջև ծագող տնտեսական հարաբերությունների կարգավորման գործընթացը, առաջնորդվում է հետևյալ կարևորագույն սկզբունքներով.

1. տնտեսավարող սուբյեկտի կողմից աուդիտորական կազմակերպության ազատ ընտրության հնարավորությունը,

2. պատվիրատուի և աուդիտորական ֆիրմաների փոխհարաբերությունների պայմանագրային կարգավորումը,

3. աուդիտի ավարտից հետո պատվիրատուին աուդիտորական եզրակացության պարտադիր ներկայացումը. այն հանդիսանում է աուդիտորական գործունեությունը,

4. աուդիտորական և վերահսկող կազմակերպության ազգակցական կապերին կամ պայմանագրային պարտավորությունները շրջանցող շահադիտական նպատակների առկայության դեպքում աուդիտի անցկացման արգելումը,

5. վերահսկողական ոլորտից դուրս աուդիտորական կազմակերպությանը տնտեսավարման այլ գործունեությամբ զբաղվելու արգելումը:
           Աուդիտի տեսակները
Աուդիտորական վերահսկողությունը իր առջև դրված խնդիրներից և նպատակներից կախված տնտեսական համակարգում հանֆես է գալիս մի շարք ձևերով:Ելնելով պատվիրատուի շահից աուդիտը լինում է ներքին և արտաքին:

Ներքին աուդիտը ծառայում է վերահսկվող տնտեսական օբյեկտի շահերին և հիմնականում հետամուտ է լինում տնտեսավարման արդյունավետ աճի ռեզերվների բացահայտմանը:Ներքին աուդիտը, որպես կանոն, իրականացվում է հետևյալ ուղղություններով.

1. Ձեռնարկության ակտիվների պահպանման և օգտագործման արդյունավետության վերահսկողությունը, երբ ստուգման է ենթարկվում ապրանքանյութական արժեքների շարժի, ֆինանսական ռեսուրսների ձևավորման, դեբիտորական պարտքի մարման ճշտությանը:

2. Թողարկվող արտադրանքի կամ կատարվող ծառայությունների ինքնարժեքի կառավարման բարելավում:Երբ աուդիտի առջև խնդիր է դրվում բացահայտելու անարտադրողական ծախսերն ու ինքնարժեքի իջեցման ռեզերվները՝ աջակցելու գործող կալկուլացիոն և հաշվապահական տարբերակներից լավագույնի տեղայնացումը:
3. Հարկային տեսչություններ ներկայացնող հաշվապահական հաշվետվությունների ճշտության գնահատումը, երբ վերանայվում է հարկման ենթարկվող ցուցանիշների հաշվարկման հավաստիությունը՝ տույժերից և հարկերից խուսափելու համար:

4. Ռազմավարական ծրագրերի կազմում, երբ վերլուծելով տնտեսավարման զարգացման հնարավոր ուղղությունները՝ կազմվում է աուդիտորական եզրահանգումներ՝ ձեռնարկության շուկայական հետգա կայունության համար:

Ներքին աուդիտը կազմակերպվում է ինչպես ձեռնարկության սեփական ուժերով՝ ներտնտեսական վերահսկիչ օղակների կողմից (հաշվապահական աուդիտորական բրիգատներ), այնպես էլ մասնագիտացված աուդիտորական ֆիրմաների կողմից, որոնց գործունեությունը համատեղելով և միմյանց լրացնելով վերջին հաշվով հանգեցնում է վերահսկողական աշխատանքների բարձրացմանը:

Արտաքին աուդիտը ծառայում է ոչ թե վերահսկվող ձեռնարկության, այլ վերջինիս հետ տնտեսական հարաբերություններում գտնվող կազմակերպության և փայատերերի տնտեսական շահերին: Հետևաբար, ի տարբերություն ներքինի, արտաքին աուդիտի նախաձեռնողներին հետաքրքրում է տնտեսավարման այնպիսի ասպելտներին, ինչպիսիք են.
1. պարբերաբար կազմվող ֆինանսական հաշվետվություններում արտացոլված ցուցանիշների հավաստիության գնահատումը, երբ հաշվեքննման ճանապարհով պարզվում է տնտեսավարման արդյունքների գրանցման ու հաշվառման ճշտությունը, ներտնտեսական հաշվային վերահսկողության վիճակը,

2. ձեռնարկությունների առկա և սպասվելիք ֆինանսական կայունության գնահատումը, երբ որոշված է ակտիվների իրացվելիության մակարդակն ու հաշվեկշռի լուծարելիության աստիճանը, տնտեսության սնսնակացման վիճակի հավանականությունը,
3. ձեռնարկության ակտիվների օգտագործման արդյունավետության գործոնային վերլուծությունն ու տնտեսավարման շահութաբերության գնահատումը, երբ հաշվարկում են տնտեսական գործունեության ակտիվության հիմնական ցուցանիշներն, ու դրանք համեմատվում տվյալ իրավիճակում ընդունելի չափանիշների հետ,

4. շուկայական կայունության մակարդակի անալիտիկ գնահատումները, երբ որոշվում են ձեռնարկության ինքնավարության աստիճանը, իրացման շուկայում մրցակցությանը դիմակայելու հնարավորությունները և այլն:

Ելնելով վերահսկողության կազմակերպման դրդապատճառներից տարբերում են պարտադիր և կամավոր աուդիտ:
Պարտադիր աուդիտի կազմակերպումը տնտեսավարման տվյալ իրավիճակում համարվում է անխուսափելի և կարգավորվում է օրենսդրական ակտերով:Ընդ որում՝ այն իրականացնում են ինչպես հարկային կամ իրավապահ մարմինները (տնտեսական հանցագործությունները հետաքննելիս), այնպես էլ ներտնտեսական վերահսկողական օղակները կամ անկախ աուդիտորական ֆիրմաները (համատեղ ձեռնարկություններ կազմակերպելիս, նյութական պատասխանատուներին փոխարինելիս և այլն):

Կամավոր աուդիտը հանդես չի գալիս որպես տնտեսավարման տվյալ շրջանակի պարտադիր օղակ և կազմակերպվում է նախաձեռնման սկզբունքներով:Հետևաբար՝ տնտեսական հարաբերությունների կարգավորման կոնկրետ իրավիճակում այն չի դիտվում որպես օրենքով նախատեսվող անհրաժեշտ գործոն և պայմանագրային հիմունքներով կազմակերպվելով՝ հավաստում է առկա տնտեսական փաստերի ճշտությունը:

Ըստ վերահսկողության իրականացման հաճախականության՝ աուդիտը լինում է սկզբնական և պարբերական:
Սկզբնական աուդիտը տնտեսավարող տվյալ օբյեկտում իրականացվում է առաջին անգամ, հետևաբար՝ ուղեկցվում է առավել աշխատատարությամբ ու հավաստի եզրահանգումներ կատարելու ռիսկի բարձր աստիճանով՝ պայմանավորված ձեռնարկության գործունեության և ներտնտեսական վերահսկողության համակարգի առանձնահատկություններին՝ աուդիտորական ֆիրմաների ոչ լիարժեք ծանոթությամբ:

Պարբերական աուդիտը աուդիտորական ֆիրմայի կողմից իրականացվում է կանոնավոր կերպով և կրկնվում է պայմանագրերով կարգավորվող ժամկետներում:Այս դեպքում ակնկալվում է վերահսկողության առավել արդյունավետություն, քանի որ աուդիտորական գործունեությունը հիմնվում է տնտեսավարման արդեն հետազոտված բացասական և դրական հատկանիշների և նախօրոք ուսումնասիրված ձեռնարկության հաշվապահական հաշվառման դրվածքի վրա:

Ըստ վերահսկողության ենթակա օբյեկտների ծավալի՝ տարբերում են համալիր և թեմատիկ աուդիտորական գործունեությունը:

Համալիր աուդիտը ընդգրկում է տնտեսական գործունեության բոլոր ասպեկտները և, որպես կանոն, կենտրոնացվում է կառավարման և ֆինանսական հաշվառման հաշվետվությունների հավաստիության վերլուծության վրա:
Թեմատիկ աուդիտի դեպքում ընդհակառակը՝ նեղանում է վերահսկողության դաշտը և դրա հետ մեկտեղ խորանում ստուգման աշխատանքների բնույթը՝ ըստ կոնկրետ ուղղությունների, որը կրճատում է կատարվող աուդիտորական սխալ եզրահանգումների ռիսկի աստիճանը:

Ըստ վերահսկողության արդյունքների կիրառման ձևի՝ աուդիտը լինում է գործառնական և խորհրդատվական:
Գործառնական աուդիտի գործունեության արդյունքները ամփոփվում են աուդիտորական եզրահանգումներում և արձանագրություններում, որոնք պատվիրատուի համար կողմնորոշիչ են դառնում իրենց հետագա տնտեսավարման զարգացման ճանապարհին:

Խորհրդատվական աուդիտի արդյունքները չեն ամփոփվում որևէ արձանագրությամբ կամ փաստաթղթային ամրագրմամբ և իրենց դրսևորումն են ստանում գործնական կիրառումից ստացվող փաստացի հետևանքների ձևով:

Աուդիտորական եզրակացությունները ինչ-որ չափով կարող են փոխարինվել այլընտրանքային հաշվետվություններով, որոնք հիմնականում չեն երաշխավորում ֆինանսական հաշվետվությունների հավաստիությունը, սակայն անուղղակիորեն որակավորում են դրանց արժանահավատությունը: Հավաստիությունը գնահատող այլընտրանքային հաշվետվության ձևերը թվարկված են ստորև:

ա) Հաշվապահական տվյալների հավաքագրում (կոմպիլյացիա): Այս դեպքում հաշվապահը տեղեկատվության հավաքագրմանը և հաշվետվական ձևով խմբավորմանը զուգահեռ պարզապես ներկայացնում է հայտարարագիր, որ հաշվետվությունները կազմված են սահմանված ստանդարտներին համապատասխան:
բ) Ֆինանսական հաշվետվությունների դիտարկում: Ելնելով ժամանակի և վճարմնա հնարավորությունների սղությունից՝ կազմակերպությունները աուդիտ են հաշվում ոչ թե հիմնավոր եզրակացություն, այլ դիտարկման արդյունքներ ձեռք բերելու համար:Այս դեպքում ապահովվում է երաշխավորման միջին մակարդակ՝ նշելով, որ չի տրվում աուդիտորական եզրակացություն:

Աուդիտորական եզրակացությունը պետք է պարունակի հստակ արտահայտված ամբողջական գնահատական ֆինանսական հաշվետվությունների հավաստիության վերաբերյալ:Այն պետք է անվերապահորեն արտահայտի աուդիտորի կարծիքը այն մասին, թե արդյոք հրատարակված ֆինանսական հաշվետվությունները տալիս են ճշմարիտ և իրական պատկեր:

	Հատկանիշներ
	Աուդիտորական ստուգում 
	Հարկային ստուգում

	Ստուգման նպատակ
	Հաշվետվության հավաստիության գնահատում, խորհրդատվություն 
	Հարկային պարտավորությունների թերակատարման բացահայտում

	Ստուգման դրդապատճառ
	Նախաձեռնողական, պարտադիր
	Հարկադրական 

	Ստուգման մասնակիցների հարաբերություններ
	Պայմանագրային հիմունքներով
	Գերատեսչական ակտերով կարգավորվող

	Ստուգման ֆինանսավորում
	Պատվիրատուի կողմից
	Պետական օրգանի կողմից

	Ստուգման աշխատանքների կառավարում
	Հորիզոնական և իրավահավատ կապերով
	Ուղղահայաց, վարչակառավարչական կապերով 

	Ստուգման արդյունքների ներկայացում
	Աուդիտորական եզրակացություն՝ հրապարակման համար
	Ստուգման արձանագրություն՝ վերստուգիչ կազմակերպության համար


  Աուդիտորական եզրակացությունների էությունն ու տեսակները

Հաշվեքննման գործունեության արդյունքները ամփոփվում են աուդիտորական հաշվետվություններում և եզրակացություններում: Եթե աուդիտորական հաշվետվությունները ներկայացվում են միայն պատվիրատուներին և վերստուգված տնտեսական սուբյեկտներին, ապա եզրակացությունները հանդես են գալիս որպես բաց տեղեկատվություններ և հրապարակելով նախատեսվում են արտաքին ու պոտենցիալ գործընկերների համար:
Աուդիտորական հաշվետվությունը բաղկացած է 3 բաժնից՝ ներածական, վերլուծական և եզրափակիչ:

Ներածական բաժնով ներկայացվում են աուդիտորական ֆիրմայի անհրաժեշտ ռեկվիզիտները, իրավաբանական հասցեն ու կապի համարները, աուդիտի անցկացման արտոնագրի տվյակները, բանկային հաշիվները, ստուգմանը մասնակցած բոլոր աուդիտորների անուն ազգանունները: Բացի այդ նշվում են նաև հաշվետվությունն ընդունող կազմակերպության համանման ռեկվիզիտները:
Վերլուծական բաժնով ներկայացվում են վերստուգման ենթարկված հաշվետվություններն ու հաշվային ամփոփագրերը, ստուգման ժամանակաշրջանը, հաշվեքննման ենթարկված փաստաթղթերն ու նախահաշիվները: Անհրաժեշտության դեպքում նշվում են այն մեթոդները ու եղանակները կամ դրսից լրացուցիչ ընդունված փորձագիտական ծառայությունները, որոնք կիրառվում են աուդիտորական ծառայության ժամանակ:

Եզրափակիչ բաժնով տրվում է աուդիտորի գնահատականը վերստուգված հաշվետվական տեղեկատվության վերաբերյալ, որը ներկայացվում է հակիրճ և պարզ ընկալելի տեսքով: Քանի որ այս բաժինն ենթակա է հրատարակման և հետաքրքրություն է ներկայացնում վերստուգված տնտեսական սուբյեկտի արտաքին հավանական գործընկերների համար, ապա այն իր մեջ պարտադիր պարունակում է աուդիտորական հաշվետվության հավաստիության վերաբերյալ աուդիտորի համոզմունքը կամ անվստահությունը:
Աուդիտորական եզրակացությունները լինում են՝

1.  դրական,

2.  պայմանական դրական,

3.  բացասական,

4.  մերժված:

Աուդիտորական դրական եզրակացությունը լիովին հաստատում է գնահատված հաշվետվության հավաստիությունը և տրվում է այն դեպքերում, երբ ձեռնարկության ներտնտեսական համակարգի արդյունավետ գործունեության պայմաններում այն կազմված է լինում բարեխղճորեն՝ հաշվապահական հաշվառման օբյեկտիվ տվյալներով:

Վերապահումով եզրակացության դեպքում ելնելով աուդիտորի տարակարծության կամ անվստահության գնահատականից՝ հաշվետվության հավաստիությունը ներկայացվում է որոշ վերապահումներով: Տարակարծության պատճառներ են հանդիսանում ձեռնարկությունում գործող ոչ հիմնավոր հաշվային գնահատումները, փաստաթղթաշրջանառության երթուղիները ու հաշվապահական ձևակերպումները:

Բացասական եզրակացություն տրվում է այն դեպքում, երբ աուդիտորը, ելնելով հաշվետվության հավաստիության նկատմամբ իր անվստահության բարձր աստիճանից, գտնում է, որ այն չի արտացոլում ձեռնարկության տնտեսավարման արդյունքների իրական վիճակը: Այստեղ հստակ նշվում են այն պատճառները, որոնք առիթ են տալիս անվստահությամբ վերաբերվելու հաշվետվության նկատմամբ:
Աուդիտորական մերժված եզրակացությունների ներկայացումը պայմանավորված է անավարտ փաստաթղթերի, հաշվային գրանցումների ու թղթակցությունների առկայությամբ, որը թույլ չի տալիս աուդիտորին հստակ կողմնորոշվելու տնտեսավարման ստուգվող ոլորտների արդյունքների հավաստիության վերաբերյալ որևէ գնահատական կազմելիս: Այս դեպքում հստակ նշվում են եզրակացության ներկայացման մերժման պատճառները:

Բացի արձանագրություններից և եզրակացություններից, աուդիտորական ֆիրմաները վերստուգված տնտեսական սուբյեկտի ղեկավարությանը կարող են ներկայացնել տեղեկատու նամակ՝ նրանում նշելով.

1. ձեռնարկության ներտնտեսական վերահսկողության համակարգի և հաշվառման վարույթի թերությունների մասին,

2. հայտնաբերված թերությունները արտացոլող փաստարկների մասին,
3. տեղ գտած թերությունների հիմնական պատճառների ու մեղավորների մասին,

4. հայտնաբերված թերությունների վերացման հնարավոր ուղղությունների և ժամկետների մասին:

Վերստուգող տնտեսական սուբյեկտներում աուդիտորական ծառայության ավարտից հետո աշխատանքային բոլոր նյութերը, վերլուծական աղյուսակները, գույքագրման արդյունքները, հաշվեքննման փաստացի երթուղիները ամփոփվում են առանձին թղթապանակով կամ համակարգչային ֆայլով, որի գաղտնիության համար պատասխանատվությունը դրվում է աուդիտորական ֆիրմայի վրա:

            Աուդիտորական պայմանագրեր

Աուդիտի նախապատրաստման փուլում պատվիրատուի հետ պայմանագրային պարտավորությունների հստակեցումը իրականացվում է մեծ պատասխանատվությամբ, քանի որ այդ ընթացքում են վերջնականապես ճշգրտվում աուդիտորական գործունեության կոկնրետ խնդիրներն ու ակնկալվող արդյունքները: Մանրակրկիտ կերպով չհստակեցված պայմանագրային պատասխանատվության դեպքում հասկացություններ են ծագում աուդիտորական ֆիրմաների և պատվիրատուների միջև իրականցված աուդիտի վերջնական արդյունքների, ժամկետների, ծավալների, վարձավճարների կամ վերստուգման այլ որակական հետևանքների բավարարվածության առումով:
Մինչև պայմանագրի կնքումը աուդիտորական ֆիրման պարզում է պատվիրատու գործընկերոջ տիպը՝ ելնելով վերջինիս հետ ներկա պահին փոխհարաբերությունների մեջ գտնվելու ձևից:

Եթե պատվիրատուն ցանկություն չունի երկարաժամկետ համագործակցելու աուդիտորական ֆիրմայի հետ, ապա պայմանագրային պարտավորությունների լիակատար հստակեցման պահանջով այն դասվում է «պաշտոնական» տիպին:Այս դեպքում աուդիտորական ֆիրմայից պահանջվում է պատվիրատուի համար նվազագույն ծախսերով ու ժամկետներում որակյալ եզրակացությունների ներկայացում:

Աուդիտորական ֆիրմաները առավելապես ձգտում են «ոչ պաշտոնական» պատվիրատուներին, որոնց հետ սերտ կապերի մեջ մտնելով՝ ծավալում են բազմանվագ գործունեություն՝ պարբերաբար իրականացնելով խորհրդատվություններ, ներքին աուդիտի ֆունկցիաներ, որով էլ պայմանավորվում է փոխադարձ բարձր վստահությունն ու պայմանագրային պարտավորությունների առավել ընդհանրացումը:

Աուդիտորական պայմանգրերը, ընդհանուր սկզբունքներով նմանվելով ձեռնարկատիրական այլ ոլորտներին հատուկ նույնատիպ համաձայնագրերին, այնուհանդերձ հանդես են գալիս որոշակի առանձնահատկություններով: Այսպես՝ աուդիտորական ֆիրմաների և պատվիրատուների միջև կնքվող պայմանագրերում, որպես կանոն, իրավաբանորեն հստակեցվում և ամրագրվում են մասնակից կողմերի համաձայնեցված շահերը՝ ընդգծելով պայմանագրի առարկան, մասնակիցների իրավունքներն ու պարտականությունները, ծառայությունների ընդունման և վճարման պայմանները:

Սակայն ի տարբերություն ձեռնարկատիրական մյուս պայմանագրերի՝ աուդիտորական գործունեության համաձայնագրերում հաշվի են առնվում նաև պայմանագրերի կողմեր չհանդիսացող այն սուբյեկտների շահերը, որոնք օգտագործվում են կայացրած աուդիտորական եզրահանգումների տնտեսական որոշումներ կայացնելիս:Այս առումով կարևորվում է պայմանագրերում այնպիսի հանգամանքների նշումը, ինչպիսիք են.

1. վերստուգման անհրաժեշտ պայմանների չապահովմնա դեպքում աուդիտորական եզրահանգումերից հրաժարվելը,
2. պատվիրատուի հետ համատեղ պատվերի բովանդակության մշակմանը մասնակցություն ցուցաբերելը,

3. վերստուգման խնդիրները հստակեցնելիս անկողմնապահ դիրքորոշման ընտրությունը,

4. աուդիտորական եզրակացությունները սահմանված չափանիշներով ներկայացնելը,

5. անհիմն եզրակացությունների կիրառմնա հետևանքով անգամ պայմանագրի կողմ չհանդիսացող տնտեսավարող սուբյեկտի կրած վնասների փոխհատուցումը աուդիտորական ֆիրմայի կողմից:

Աուդիտի ստանդարտների մեկնաբանություններ

1.1 ԱՄՍ-300 «Աուդիտի պլանավորում»

Աուդիտորական գործունեության անբաժան մասն է կազմում պլանավորումը, որը պայմանավորված է ոչ միայն ստուգման շրջանակների ճշտման, այլև աուդիտորական սխալմունքի ռիսկի որորշմամբ: Աուդիտորական միջազգային ստանդարտ թիվ 300 «Պլանավորում» կետ 8-ում նշվում են աուդիտի պլանավորման ժամանակ հաշվի առնվող գործոնները:

Աուդիտորը պետք է մշակի և փաստաթղթավորի աուդիտի ընդհանուր պլանը՝ նշելով աուդիտի նախատեսված շրջանակները ու անցկացման կարգը: Աուդիտի պլանը մշակելիս հաշվի են առնվում հետևյալ գործոնները.

1. գործիմացությունը
· պատվիրատու կազմակերպության տնտեսական գործունեության ոլորտի առանձնահատլությունները,

· պատվիրատու կազմակերպության ղեկավարության իրավասության ընդհանուր մակարդակը,
· պատվիրատու կազմակերպության գործունեության անընդհատությունը:

2. հաշվապահական հաշվառման և ներքին վերահսկողության համակարգը
· կազմակերպության որդեգրած հաշվապահական հաշվառման քաղաքականությունը և դրանում կատարած փոփոխությունները,

· հաշվապահական հաշվառմանը և աուդիտորական գործունեությանը վերաբերող օրենսդրության մեջ կատարած փոփոխությունների և լրացումների ազդեցությունը,

· աուդիտորական թիմի ընդհանուր գիտելիքների աստիճանը ստուգվող կազմակերպության ներքին վերահսկողության մակարդակի մասին:

3. ռիսկն ու էականությունը
· բնորոշ (անկապտելի) և վերահսկողության ռիսկերի ակնկալվող գնահատումները,

· աուդիտի նպատակներին հասնելու համար էականության աստիճանի որոշումը:

4. ընթացակարգերի բնույթը, ժամկետները և ծավալը
· տեղեկատվական համակարգերի ազդեցությւոնը աուդիտի անցկացման վրա,

· ներքին աուդիտորի կողմից կատարված աշխատանքները և դրանցից ակնկալվող ազդեցությունը արտաքին աուդիտորական ընթացակարգերի վրա:
5. աշխատանքների կոորդինացումը
· փորձագետների ներգրավվումը,

· ներքին աուդիտորական ստորաբաժանումների ներկայացուցիչների ներգրավվումը,

· պատվիրատու կազմակերպության ղեկավարության՝ աուդիտին աջակցման զուգահեռ քայլերը:

Այսպիսով՝ աուդիտի պլանավորումը կազմակերպությունների ֆինանսական գործունեության կարևորագույն «նախավարժանքն» է,որի հստակ իրականացումը մի կողմից բարձրացնում է ստուգման գործունեության արդյունավետությունը և մյուս կողմից մեղմում աուդիտորական եզրակացության սխալմունքի ռիսկը, որը չափազանց կարևորվում է աուդիտի կառավարման ժամանակ:

1.2 ԱՄՍ-400 ռիսկի գնահատում
Աուդիտորական միջազգային ստանդարտ թիվ 400 «Ռիսկի գնահստումը և ներքին վերահսկողությունը» կետ 2-ում նշվում է, որ աուդիտորը պետք է օգտագործի պրոֆեսիոնալ դատողություն աուդիտորական ռիսկը գնահատելիս, ինչպես նաև այնպիսի ընթացակարգեր նախագծելիս, որոնց միջոցով հնարավոր կլինի համոզվել աուդիտորական ռիսկի ընդունելի ցածր մակարդի նվազեցված լինելու վերաբերյալ:
Ռիսկի գործոնի գնահատումը մեծ դեր է կատարում աուդիտորական աշխատանքների ժամանակ: Որքան «ռիսկային» է պատվիրատուն, այնքան ընդլայնվում է նախատեսվող աուդիտորական աշխատանքների ծավալը: Ընդ որում՝ ռիսկի գործոնը կապված չէ միայն կազմակերպության ներքին վերահսկողության համակարգի թերացումներով, այլ որոշում է նաև արտաքին անկյուն ֆինանսավարկային միջավայրով, պետական տնտեսական քաղաքականության հաճախակի փոփոխումներով, անգամ քաղաքական իրավիճակի ցնցումներով, որոնք իրենց անմիջական ազդեցությունն են թողնում կազմակերպության տնտեսավարման արդյունքների վրա: Աուդիտորը պետք է համոզված լինի, որ գոնե ոչ 100%-ով, բայց առնվազն 95 և ավել %-ով աուդիտորական եզրակացությունը համընկնում է իրականությանը: Գործնականում աուդիտորական սխալ եզրակացությունների տրամադրման ռիսկայնությունը ոչ ավել է 5%-ից:
Աուդիտորական ռիսկը ձևավորում են 3 բաղադրիչներ, որոնք փոխկապված են:

Անկապտելի (բնորոշ) ռիսկի առկայությունն աուդիտորին օբյեկտիվ գործոններով կապվում է արտաքին միջավայրի հետ, երբ շուկայական գների տատանումները, հարկային ու վարկային քաղաքականության փոփոխումները, արտարժույթի հաճախակի վերաարժեքավորումները ազդում են ակտիվների, կապիտալի և պարտավորությունների հաշվապահական գնահատումների վրա: Անցումային տնտեսությանը վերաբերող ժամանակահատվածում հատկապես մեծանում է անկապտելի ռիսկի աստիճանը:

Ներքին վերահսկողության ռիսկը պայմանավորված է սուբյեկտիվ գործոններով, կապված կազմակերպությունում ատկա թույլ մենեջմենթի, թերի հաշվապահության վարման, ապրանքանյութական պաշարների պահպանման անկատար բազայի առկայության հետ: Որպես կանոն՝ աուդիտորական ռիսկի բաղադրիչները գնահատելիս ամենամեծ արժեքով հանդես է գալիս ներքին վերահսկողության ռիսկը (ՆՎՌ), մանավանդ, երբ նախնական դիտարկումներով պատվիրատու կազմակերպություններում նկատվում է թույլ մենեջմենթ:
Սխալների չհայտնաբերման ռիսկը աուդիտորը կապում է ուսումնասիրման ժամկետների սեղմության, ստուգվող բնագավառի բարդության, ուսումնասիրվող օբյեկտի առանձնահատուկ հատկանիշների հետ: Հատկապես մեծանում է սխալների չհայտնաբերման ռիսկի աստիճանը, երբ կատարվում է սկզբնական աուդիտ և աուդիտորին դեռևս հայտնի չեն պատվիրատուի գործարարության առանձնահատկությունները:

Աուդիտորական ընդունելի ռիսկի 3 բաղադրիչները հանդես են գալիս հետևյալ կապակցությամբ՝

                 ԱՌ=ԱԿՌ×ՆՎՌ×ՍՉՌ,

որտեղ՝  ԱՌ-աուդիտորական ռիսկ,

               ԱԿՌ-անկախ ռիսկ,

               ՆՎՌ-ներքին վերահսկողության ռիսկ,
             ՍՉՌ-սխալների չհայտնաբերման ռիսկ:

Աուդիտորական ռիսկի գնահատման մոդելն ունի 2 կիրառական ուղղություն:

Առաջին, երբ աուդիտի պլանավորման ժամանակ որոշվում է ընդհանուր ռիսկի աստիճանը: Այսպես՝ նախնական ուսումնասիրություններից ելնելով՝ աուդիտորն ընդունում է, որ ստուգվող կազմակերպությունում նախատեսված աուդիտորական աշխատանքների շրջանակներից ելնելով անկապտելի ռիսկը կազմում է 30%, ներքին վերահսկողության ռիսկը՝  60%, իսկ սխալների չհայտնաբերված ռիսկը՝ 20%: Ուստի՝ աուդիտորական ռիսկը գնահատվում է 3,6% (0,3×0.6×0,2×100): Եթե այս պայմաններում աուդիտորը որոշում է կայացնում տրամադրելու 96% հավաստիությամբ եզրակացություն, ուրեմն նախատեսված աուդիտորական աշխատանքների շրջանակը համարում է ընդունելի՝ (100-3,6)>95:
Երկրորդ, երբ աուդիտորը սահմանում է իր կողմից նախատեսվող աշխատանքի որակի և ստուգվող օբյեկտների ընտրանքի աստիճանը: Այսպես՝ համաձայն աուդիտորական ռիսկի ձևավորված մոդելի՝
           ՍՉՌ=ԱՌ:(ԱԿՌ×ՆՎՌ):

Որքան մեծանում է ընդունելի աուդիտորական ռիսկը, այնքան սեղմվում է նաև սխալների չհայտնաբերման ռիսկի շրջանակը, որն ի դեպ հակադարձ կապի մեջ է արտաքին և ներքին ռիսկային միջավայրերի հետ:
1.3 ԱՍ-530 Աուսիտորական ընտրանք

Աուդիտորական ստանդարտ թիվ 530 «Աուդիտորական ընտրանք» կետ 22-ում նշվում է. «Աուդիտորական ընթացակարգերի նախագծման ժամանակ աուդիտորը պետք է սահմանի ստուգման համար հոդվածների ընտրության համապատասխան մոդելներ, ինչպիսիք են

1. բոլոր հոդվածների ընտրումը (100%),

2. հատուկ հոդվածների ընտրումը,

3. աուդիտորական ընտրանքը»:
Աուդիտորական ընտրանքը հաշիվների մնացորդները 100%-ից ցածր մակարդակի ընտրությունն է, որի հիման վրա կատարվում են աուդիտորական թեսթեր և գնահատումներ:

Բոլոր հոդվածների ընտրումը

Աուդիտորը կարող է անհրաժեշտ համարել հոդվածների ամբողջ բազմության ստուգումը հետևյալ դեպքերում. 

· Երբ աուդիտորը նախօրոք ահազանգ է ստացել ստուգման տվյալ ոլորտում տեղ գտած խարդախությունների վերաբերյալ:

· Ընտրանքի բազմության տվյալները այնքան քիչ են, որ նպատակահարմար է դրանք ստուգել ամբողջությամբ և ոչ թե ժամանակ վատնել ընտրանքի բարդ գործընթացի կազմակերպման վրա:

· Տեղի ունեցած բոլոր գործարքները էական են ընտրվող բազմության մեջ և ճիշտ չի լինի ընտրանքով դրանց մի մասի դուրս թողնելը աուդիտորական ուսումնասիրման ոլորտից:

· Ընտրանքի բազմությունը միատարր չէ, որը թույլ չի տալիս կիրառել վիճակագրական ընտրանքի կանոնները:
Հատուկ հոդվածների ընտրումը

Աուդիտորը կարող է որոշել բազմությունից ընտրելու հատուկ հոդվածներ՝ ելնելով ընտրության հոտևյալ հատկանիշներից.

· բարձր արժեք ունեցող հոդվածներ,

· կարևոր հոդվածներ, որոնք կասկածելի են կամ նախկինում սխալներ են պարունակել,
· որոշակի գումարից բարձր բոլոր հոդվածները, որոնց արժեքները անցնում են էականությունը բնութագրող արժեքային նշաձողը,

· հոդվածներ, որոնց միջոցով կարելի է ձեռք բերել էական տեղեկատվություն:

Աուդիտորական ընտրանք

Աուդիտորը կարող է կիրառել աուդիտորական ընտրանքի մեթոդը հաշիվների մնացորդների և գործառույթների նկատմամբ: Ընտրանքը կարող է իրականացվել վիճակագրական և ոչ վիճակագրական մեթոդներով:

Վիճակագրական ընտրանքի կիրառման դեպքում օգտագործվում են հավանականության տեսության մեթոդները՝ հիմնված պատահական ընտրանքի, սխալմունքի գնահատված ռիսկի վրա:

Ոչ վիճակագրական ընտրանքի դեպքում կատարվում է ոչ պատահական ընտրանք, որը, չհիմնվելով հավանականության տեսության վրա և զուտ սուբյեկտիվ բնույթ չկրելով, կատարվում է աուդիտորի սեփական դատողություններով:
Աուդիտորական ընտրանքի նախագծման ժամանակ հաշվի է առնվում 2 ցուցանիշ.

1. վստահության աստիճան, որի մեծությունը ընտրում է աուդիտորական ֆիրման,

2. ճշգրտման սահմանները, որը ընտրանքում արձանագրում է սխալի այնպիսի քանակ, որի առկայությունը էական խեղաթյուրումներ չի առաջացնի և չի կարող ազդել որոշումների կայացման վրա:

Կրկնվող (համատարած) սխալներ

Ընտրանքում հայտնաբերված սխալները վերլուծելիս աուդիտորը պետք է ուսումնասիրի, թե դրանցից որոնք ունեն ընդհանուր հատկանիշներ (գործարքի տեսակը, վայրը, ժամանակը):Եվ քանի որ ընդհանուր հատկանիշներով սխալները գործում են նաև ամբողջ բազմության մնացած մասի վրա, ապա սխալի տարածումը ստուգվող բազմության վրա կատարվում է համատարածորեն:

Մեկուսացած (անսովոր) սխալներ

Երբեմն աուդիտորը համոզվում է, որ ընտրանքում սխալները առաջանում են նաև մեկուսացված ընդհանուր տնտեսական գործունեությունից, որը կրկնվում է միայն հատուկ հանգամանքների առկայության դեպքում: Նման սխալը հաշվի առնելիս աուդիտորը պետք է բավականին մեծ համոզվածություն ունենա, որ դրանք ազդեցություն չեն գործում ամբողջ բազմության մնացած մասի վրա: Եթե ընտրանքում հայտնաբերված սխալը սահմանվում է որպես անսովոր սխալ, ապա այն պետք է բացառել ընտրանքային սխալները ամբողջ բազմության վրա տարածման ժամանակ:
Թեմա:Ոչ ընթացիկ ակտիվների աուդիտ
Հ.1 Հիմնական միջոցների աուդիտ

Կազմակերպությունների ֆինանսատնտեսական գործունեության աուդիտորական ստուգումների հիմնական մասը կազմում է 111 աուդիտը: Հաշվետվությունների ստուգման ժամանակ 111-ի աուդիտի հուսալիությունը և վստահելիությունը նշանակալից ազդեցություն են թողնում կազմակերպության գույքի գնահատման արժանահավատության վրա:
111-ի աուդիտի նպատակն է հիմնավոր կարծիք կազմել 111-ի վերաբերյալ տեղեկատվության հավաստիության, լրիվության կամ ամբողջականության մասին արտացոլվում են ֆինանսական հաշվետվությունների մեջ:
111-ի աուդիտի նպատակներից է նաև կազմակերպության 111-ի հաշվառման մեթոդիկայի կազմակերպության հաշվային քաղաքականության, ՀՀ-ում գործող նորմատիվ և օրենսդրական ակտերի համապատասխանության ստուգումը:

Աուդիտորական ստուգումների ծրագիրը իրականացվում է հետևյալ փուլերով՝

1. 111-ի հաշվառման վարման ճշտության ստուգում,

2. առկա հիմնական միջոցների գնահատումը և դրանց պահպանման արդյունավետության որոշումը,

3. սեփական և վարձակալված 111-ի անալիտիկ և սինթետիկ հաշվառման ճշտության գնահատումը ըստ 111-ի շահագործման տեղերի և նյութական պատասխանատու անձանց,

4. հարկային օրենսդրության պահպանման ստուգումը կապված ձեռքբերված, դուրս գրված իրավական և ֆիզիկական անձանցից վարձակալված 111-ի գործառույթների հետ,
5. 111-ի մաշվածության հաշվարկման ճշտության ստուգում,

6. 111-ի վերագնահատման արդյունքների ստուգում,

7. 111-ի ընթացիկ և կապիտալ նորոգումների հաշվառման ստուգումը,

8. Կապիտալ ներդրումերի հաշվառման ստուգումը,

9. 111-ի օգտագործման արդյունավետության գնահատումը, եթե այն նախատեսված է աուդիտորական ծառայությունների իրականացման պայմանը:

Աուդիտի խնդիրն է՝

1. 111-ի առկայության և պահպանման վերահսկողության արդյունավետությունը,
2. 111-ի գույքային օբյեկտների ակտիվների ճիշտ վերագրումը, դրանց խմբավորումը ըստ պատկանելիության և ըստ արտադրության մեջ ունեցած բնույթի,

3. հաշվառման մեջ 111-ի գնահատման ճշտությունը,
4. հաշվառման մեջ 111-ի ձեռքբերման և դուրսգրման գործառնությունների ձևակերպման և արտացոլման ճշտությունը,

5. հազվառման մեջ 111-ի նորոգման և մաշվածության ճշտությունը,

6. 111-ի օգտագործման արդյունավետության ճշտությունը:

Գույքագրման և այլընտրանքային ստուգումների ժամանակ հայտնաբերված հափշտակումների, անպատասխանատվության և անգործության դեպքերում պետք է հայտնաբերվոն մեղավորները:

Ստուգման ժամանակ օգտագործվում են հետևյալ աուդիտորական ընթացակարգերը՝

1. 111-ի գույքի վերագրման ստուգում,

2. 111-ի առկայության ստուգումը և գնահատումը,

3. փաստաթղթերի ձևակերպման ստուգումը,
4. սկզբնական կամ վերագնահատված արժեքի ձևավորման ճշտության ստուգումը,

5. հաշվապահական և հարկային հաշվառման համար մաշվածության հաշվարկման ստուգումը,

6. հիմնական միջոցների գործառնությունների ստուգումը՝ ըստ կնքված վարձակալական պայմանագրերի,
7. 111-ի աուդիտի արդյունքների ընդհանրացումը և վերլուծությունը:

Աուդիտորը պետք է համոզվի հիմնական միջոցներին վերագրվող ակտիվների հիմնավորման մեջ: Անհիմն կերպով հիմնական միջոցների մեջ վերագրվող ակտիվները կարող են առաջացնել մաշվածության սխալ հաշվարկում, ծախսերի և ֆինանսական արդյունքների խեղաթյուրում: Պրակտիկան ցույց է տալիս, որ ակտիվների անհիմն վերագրումը 111-ին հնարավոր է հետևյալ դեպքերում.
1. հաշվապահական հաշվառման 111-ի «Շահագործման մեջ գտնվող մաշվող 111-ը» հաշվում 111-ի կազմում արտացոլվել են ակտիվներ, որոնք համարվում են ներդրումային կապիտալ,

2. 111 հաշվապահական հաշվառում որպես 111-ի արտացոլվել են այնպիսի օբյեկտներ, որոնք ձեռք են բերվել վաճառքի համար:
Որպես 111-ի հաշվառման միավոր՝ պետք է ընդունվի գույքային օբյեկտը, որը կոչված է կատարելու որոշակի ինքնուրույն ֆունկցիաներ: Գույքային օբյեկտը հանդիսանում է ինչպես առանձին առարկան, այնպես էլ առանձին համալիրը, որը կազմված է առանձին առարկաներից, որոնցից յուրաքանչյուրը կարող է կատարել ֆունկցիաները համալիր կազմում: Գույքային օբյեկտնորի ոչ ճիշտ ձևակերպումը կարող է հանգեցնել հիմնական միջոցների չհիմնավորված դուրսգրման, մաշվածության և հարկերի սխալ հաշվարկման և այլն: Գույքային օբյեկտների ձևավորման ճշտությունը աուդիտորը կարող է գնահատել հիմնական միջոցների գույքային քարտերի և ընդունման ակտերի ստուգման միջոցով: Ստուգման ժամանակ աուդիտորը կարող է հանդիպել հետևյալ տիպի սխալների.
1. միևնույն գույքային օբյեկտի կազմի մեջ տարբեր օգտակար ծառայության ժամկետ ունեցող օբյեկտների ներսում,

2. որպես առանձին գույքային օբյեկտներ այն առարկաների ճանաչումը, որոնք իրենց ֆունկցիաները կատարում են համալիրի մեջ, այլ ոչ թե ինքնուրույն:

Հիմնական միջոցների գույքային օբյեկտների գնահատման ստուգումը մեծ նշանակություն ունի աուդիտորական ստուգումների ժամանակ: 111 գնահատման ճշտությունից է կախված՝
1. ֆինանսական արդյունքների ճշտությունը,

2. բյուջե վճարվող հարկերի հաշվարկման ճշտությունը,

3. հաշվապահական հաշվետվությունների կազմման հավաստիությունը:

111-ի գնահատման ճշտության ստուգումը աուդիտորը պետք է սկսի հիմնական միջոցների սկզբնական փաստաթղթերից: 111-ի գնահատման աուդիտի ժամանակ աուդիտորը հիմնականում ուշադրություն պետք է դարձնի՝
1. կազմակերպությունում 111-ի օբյեկտների ստացման համապատասխան արդյունքների ձևակերպման համար նախատեսված հանձնաժողովի առկայությանը,

2. 111-ի օբյեկտների ստացման համար պայմանագրերի առկայությանը, որտեղ նշված է օբյեկտի աչժեքը,

3. 111-ի վերագնահատման ճշտությանը և նպատակահարմարությանը,

4. 111-ի օբյեկտների վերակառուցման, մոդեռնացման և մասնակի իրացման դեպքում սկզբնական արժեքի ճիշտ արտացոլմանը:
Ստուգման ժամանակ  կարող են նկատվել հետևյալ տիպի խախտումներ և սխալներ՝
1. հաշվային ռեգիստրների տվյալների անհամապատասխա-նությունը հիմնադիր փաստաթղթերի,

2. հիմնադիր փաստաթղթերի բացակայությունը, որոնք կհիմնավորեն հաշվային տվյալների օրինականությունը,

3.  կազմակերպության հիմնադիրը, համաձայն կանոնադրութ-յան, պետք է կանոնադրական կապիտալ որպես ներդրում փոխանցեր պաշարներ, սակայն դրա փոխարեն նա փոխանցել է հիմնական միջոցներ, որոնք էլ արտացոլվել են հաշվառման մեջ:
Կազմակերպություններում հիմնական միջոցների շարժի հաշվառումը պետք է իրականացվի ստանդարտ ձևի փաստաթղթերով: Այդ փաստաթղթերի ձևակերպման կարգը հանգամանորեն ներկայացված է նորմատիվ ակտերում: Աուդիտորական ստուգումների ժամանակ հիմնականում պետք է ուշադրություն դարձնել 111-ի ստացման աղբյուրներին: Կախված 111-ի ստացման աղբյուրներից կազմակերպությունը պետք է առանձնացնի սկզբնական հաշվապահական փաստաթղթի այս կամ այն խումբը՝ըստ որոնց հեշտ կլինի հաստատել 111-ի ստացման օրինականությունը: 111-ի դուրսգրման ժամանակ աուդիտորը պետք է մանրամասն ուսումնասիրի դուրսգրման փաստաթղթերը, հաստատվի շուկայական արժեքը: 111-ի անպետքության կամ դրանց նորոգման իրականացման որոշման համար, ինչպես նաև կազմակերպությունից դրանց օտարման համար ձևակերպվող անհրաժեշտ կազմակերպության ղեկավարության հրամանով ստեղծվում է մշտական գործող հանձնաժողով: Աուդիտորը պետք է ստուգի այդ հրամանի առկայությունը, հանձնաժողովի կազմը, ոչ պիտանի 111-ի օտարման կարգն ու դրանց համապատասխանությունը նորմատիվային փաստաթղթերի պահանջներին:
Եթե աուդիտորական ստուգումների ժամանակ պարզվի, որ կազմակերպությունում տեղի է ունեցել 111-ի օտարում կապված նոր արտադրամասերի և այլ օբյեկտների շինարարության ընդլայնման, վերակառուցման և տեխնիկական վերազինման համար, ապա հաշվապահությունը պետք է աուդիտորին տրամադրի օտարված 111-ի ցանկը, որը նշված է կազմակերպության ընդլայնման, վերակառուցման և վերաշինման պլաններում: Աուդիտորը հատուկ ուշադրություն պետք է դարձնի 111-ի լուծարքի ժամանակ ստացված այն ջարդոնի, դետալների, ագրեգատների և նյութերի վրա, որոնք կարելի է օգտագործել այլ մեքենաների նորոգման համար:

111-ի աուդիտի ժամանակ աուդիտորը պետք է ուշադրություն դարձնի վարձակալված գույքի վարձակալման ձևին: Հայտնի է, որ կապված 111-ի վարձակալության պայմանագրերից և ժամկետներից՝ վարձակալությունը լինում է երկարաժամկետ և կարճաժամկետ, իսկ ըստ ձևի՝ ֆինանսական և գործառնական:
Աուդիտորի խնդիրն է մանրամասն ուսումնասիրել պայմանագրի առարկան և պայմանների ձևակերպման ճշտությունը՝ կախված վարձակալման ձևից: Ուշադրություն պետք է դարձնել վարձակալական վճարների հաշվարկման կարգի և պարտավորությունների կատարման վրա: Ստուգվում է, թե արդյոք վարձակալության տարբեր ձևերի ժամանակ հաշվառումն իրականացվում է համապատասխան հաշվապահական հաշիվներում:

111-ի օգտակար ծառայության ժամկետը հաշվապահական հաշվառման մեջ պետք է որոշի կազմակերպությունը 111-ի հաշվառման ընդունելու ժամանակ՝ ելնելով 111-ի սպասվելիք արտադրողականությունից, սպասվեղ ֆիզիկական մաշվածությունից, արտադրողի ցուցումներից, նորմատիվային սահմանափակումներից և այլն: Օգտակար ծառայության ժամկետը կարող է ավելացվել 111-ի վերակառուցման կամ մոդեռնացման արդյունքում: Մաշվածության գումարը պետք է որոշվի ելնելով 111-ի սկզբնական արժեքից և օգտակար ծառայության ժամկետից մաշվածության հաշվարկման որևէ եղանակով: Մաշվածության հաշվարկումը պետք է սկսվի օբյեկտի հաշվառման ընդունմանը հաջորդող ամսվա 1-ից և ավարտվում օբյեկտի դուրսգրմանը կամ արժեքի լրիվ սպառմանը հաջորդող ամսվա 1-ին:

Աուդիտորը պետք է գնահատի հիմնական միջոցների մաշվածության ընտրված մեթոդի նպատակահարմարությունը և օրինականությունը և ստուգի դրանց օգտագործման ճշտությունը: Անհրաժեշտ է ստուգել արտադրանքի ինքնարժեքի մեջ մտնող մաշվածության գումարը: Ուշադրություն պետք է դարձնել վարձակալության տրված և վարձակալված 111-ի մաշվածության հաշվարկման վրա: Ֆինանսական վարձակալությամբ ստացված 111-ի մաշվածության գումարը կարող է ներառվել ինչպես արտադրանքի ինքնարժեքի մեջ, այնպես էլ վարչական ծախսերի մեջ:

111-ի տեխնիկական վերազինման, վերակազմավորման, վերակառուցման ժամանակ մաշվածություն չի հաշվարկվում: Վերակազմավորման և տեխնիկական վերազինաման ժամանակի չափով եզրակացվում է 111-ի օգտակար ծառայության ժամկետը:

111-ի աուդիտի հիմնական խնդիրներից է նորոգման ծախսումների ստուգումը: Այդ նպատակով պետք է հաստատել նորոգման ծախսումների հաշվառման օրինականությունը և նպատակահարմարությունը: Աուդիտորը նախ պետք է ուսումնասիրի նորոգումը հաստատող հետևյալ սկզբնական փաստաթղթերը, նորոգման աշխատանքների պլանը, պլանային և փաստացի նախահաշիվները, աշխատանքների ընդունման-հանձնման ակտերը, կատարողական պայմանագրերը, 111-ի հաշվառման գույքային քարտերը և այլն:
Աուդիտի հիմնական նպատակն է ստուգել բորոգման ծախսերի վերագրման ճշտությունը, ժամանակաշրջանի և կապիտալացվող ծախսերը: Այդ նպատակով անհրաժեշտ է տարբերել նորոգումները՝ ըստ տվյալ ակտիվի վիճակի վրա փոփոխության ազդեցության:
111-ի նորոգման ծախսումների աուդիտի ժամանակ պետք է ուշադրություն դարձվի ծախսումների ֆինանսավորման աղբյուրներին: Կազմակերպությունը տարվա ընթացքում պետք է ամենամսյա հատկացումները ճիշտ իրականացնի ըստ հաշվային քաղաքականության մեջ նշված կարգի: Ստուգվում են նաև ամենամսյա հատկացումների վերագրումը ծախսերին՝ որպես ժամանակաշրջանի ծախս 813 «Անուղղակի արտադրական ծախսումներ» հաշվին՝ հետագայում վերագրվելով ֆինանսական արդյունքներին, իսկ որպես կապիտալացվող ծախս՝ 823 «111-ի վրա կապիտալացվող հետագա ծախսումներ» հաշվին՝ հետագայում կապիտալացվելով և փոխանցվելով 111 «Շահագործման մեջ գտնվող 111» հաշվին:

111-ի նորոգման ծախսերի ստուգման ժամանակ հանդիպող սխալներն են՝

1. 111-ի սկզբնական արժեքի անհիմն փոփոխությունը,

2. վերակառուցման կամ մոդեռնացման ժամանակ 111-ի սկզբնական արժեքի չփոփոխումը հաշվապահական հաշվառման մեջ:
Աուդիտորական աշխատանքների մեջ կարող է ներառվել նաև 111-ի օգտագործման արդյունավետության գնահատումը:

Աուդիտորի խմդիրն է՝

1. որոշել կազմակերպության և նրա կառուցվածքային ստորաբաժանումների ապահովվածությունը 111-ով,

2. իրականացնել 111-ի օգտագործման համեմատական վերլուծություն՝ ըստ տարբեր ստորաբաժանումների, որոնք արտադրում են նմանատիպ արտադրանք կամ կատարում են նմանատիպ աշխատանքներ,

3. կատարել արտադրական հզորությունների ու սարքավորումների օգտագործման արդյունավետության գնահատում,

4. իրականացնել արտադրանքի ծավալի փոփոխության վրա 111-ի օգտագործման ազդեցության գնահատումը:
Թեմա:Պաշարների աուդիտ

            Պաշարների աուդիտի ներածություն

Պաշարների աուդիտը առնչվում է հետևյալ հավասարումների վերաբերյալ ապացույցների ձեռքբերմանը.
Ներքին վերահսկողության հաշվին առնելը պաշարների համակարգում: Պաշարների վերահսկումների նպատակն է ապահովել դրանց պահպանությունը: Նման վերահսկումը ներառում է հասանելիության սահմանափակումը, շարժերի թույլատրում և փաստաթղթավորում, պարբերական անկախ գույքագրումներ և պաշարների վիճակի ստուգում:
Պաշարների համակարգը կարող է շատ կարևոր լինել աուդիտորի համար պաշարների մեծ մնացորդի և այն աուդիտորին ենթարկելու դժվարությունների հետ կապված: Այն սերտորեն կապված է իրացման և գնումների համակարգի հետ: Կան պաշարների աուդիտի 3 մոտեցումներ՝ կախված դրանց նկատմամբ վերահսկողության համակարգից.
1. Երբ առկա է անընդհատ գույքագրմուն և այդ պատճառով տարեվերջին չի իրականացվում. վերահսկողության վրա հիմնված մոտեցում կարող է որդեգրվել, եթե վերահսկողության ռիսկը գնահատվել է ցածր:

2. Եթե տարեվերջում գույքագրում պետք է իրականացվի. անընդհատ գույքագրման տվյալ ստուգելու համար վերահսկողության վրա հիմնված մոտեցում նույնպես կարող է որդեգրվել, եթե վերահսկողության ռիսկը գնահատվել է ցածր:
3. Երբ պաշարների մնացորդը գլխավորապես որոշվում է տարեվերջի գույքագրման արդյունքներով և որդեգրվում է համապատասխան ընթացակարգերի մոտեցումը:
Պաշարների հաշվառումը: Ըստ ՀՀՄՍ 2-ի պաշարները պետք է հաշվառման ձեռքբերման կամ իրացման զուտ արժեքի նվազագույնով: Ձեռք բերման արժեքը ներառում է նաև պաշարների վրա կատարված աշխատանքի և արտադրական ծախսումների արժեքի կապիտալացումը:
Պաշարների աուդիտի ընթացակարգերը

1. Պաշարների ամբողջականությունը, որը ենթադրում է ստուգել.
1.1 թե արդյոք անալիտիկ տվյալներն ամբողջությամբ արտացոլվել են սինթետիկ հաշվառման մեջ,

1.2 թե արդյոք պաշարների ընտրանքըֆիզիկապես արտացոլվել է հաշվառման տվյալներում:

2. Առկայությունը, որը ենթադրում է հետևյալ գործողությունների իրականացումը.

2.1 դիտարկել փաստացի գույքագրումները,

2.2 ստուգել պաշարների առկայությունը ստուգողական ընտրանքային գույքագրման միջողով,
2.3 երբ պաշարները ապահովում են երրորդ անձանց մոտ ստուգել դրանց առկայությունը կամ ձեռք բերել հաստատումներ երրորդ անձանցից:

3. Իրավունքներ և պարտականություններ.

3.1 Համոզվել, որ երրորդ անձանց պատկանող պաշարները չեն ներառվել պաշարների մեջ:

3.2 Համոզվել, որ երրորդ անձանց մոտ պահվող պաշարները պատշաճ կերպով արտացոլվեն հաշվառման մեջ:

4. Արժևորում. ծրագրի այս փուլում անհրաժեշտ է.

4.1 ստուգել անալիտիկ հաշվառման մաթեմատիկական ճշտումը,

4.2 պաշարները ընտրանքի տեսքով համադրել գնման հաշիվների հետ՝ համոզվելու համար, որ գնահատումը ճիշտ է իրականացվել,
4.3 համեմատել ընթացիկ և նախորդ տարիների ստանդարտ ինքնարժեքի հաշվարկները՝ հասկանալու փոփոխության համարների պատճառները,
4.4 երբ ստանդարտ ինքնարժեքի հաշվարկ է կատարվում՝ համոզվելու, որ պաշարները ճիշտ են գնահատվել,
4.5 ստուգել, թե արդյոք համապատասխան գնահատման բանաձևը գործում է, օրինակ՝ ՖԻՖՕ,

4.6 դիտարկել ստանդարտ աշխատուժի արժեքը փաստացի արտադրական համատեքստում,
4.7 համադրել աշխատաժամերը համապատասխան փաստաթղթերում արտացոլված ժամանակացուցակ-ների հետ,

4.8 տեղեկանալ ղեկավարության դանդաղ շարժվող կամ անշարժ պաշարների դուրսգրման վերաբերյալ,

4.9 որպեսզի համոզվել, որ հաշվեկշռային ժամանակահատվածում պաշարների գները գերագնահատված չեն, դիտարկել հետհաշվեկշռային ժամանակահատվածում վաճառված պաշարների գները,

4.10 համեմատել համախառն շահույթը նախորդ տարվա և ճյուղի ցուցանիշների հետ:

5. Հաշվեփակում. այս ընթացքում անհրաժեշտ է դիտարկել տարեվերջին և հաջորդ տարեսկզբին դուրսգրված ապրանքների մուտքի և ելքի օրդերները, համոզվել, որ դրանք ճիշտ ժամանակահատվածում են գրանցվել:
6. Ճշգրտություն.

6.1 համադրել անալիտիկ և սինթետիկ հաշվառման տվյալները,

6.2 ընտրանքային գույքագրման արդյունքները համադրել գուքագրման ցուցանիշների հետ,
6.3 պաշարների ցուցակում արտացոլված միավորի գնի, քանակի արտադրյալը համադրել արտացոլված մնացորդների հետ,

6.4 համոզվել, որ հաշվառման տվյալները համադրվել և համապատասխանեցվել են գույքագրման տվյալների հետ:

7. Իրավունքներն ու պարտականությունները և տեղի ունենալը.
7.1 ստուգել և տեղեկանալ ղեկավարությունից արդյո՞ք պաշարները դուրսգրված են,

7.2 տեղեկանալ արդյո՞ք առկա են ստացված և տրամադրված երաշխիքները:

8. Դասակարգում, բացահայտում և հասկանալիություն.
8.1 լրացնել բացահայտումների հարցաշարը՝ համոզվելու համար, որ բոլոր բացահայտումները արված են,

8.2 համոզվել, որ պաշարները ճիշտ են դասակարգվել որպես նյութեր, անավարտ արտադրություն, 215, 216,

8.3 համոզվել, որ պաշարների վերաբերյալ ծանոթագրությունները առկա են,

8.4 համոզվել, որ ֆինանսական հաշվետվությունները բացահայտում են հաշվառմանը վերաբերող քաղաքականությունը և մոտեցումները:

Պաշարների գույքագրումը շատ կարևոր է, քանի որ ապահովում է այնպիսի ապացույցներով, որ հնարավոր չէ ձեռք բերել այլ կերպ կամ այլ ժամանակ: Այժմ «Աուդիտորական ապացույցներ հատուկ նկատառումներ ընտրված հոդվածների համար» (ԱՄՍ-501), աուդիտորների համար ուղեցույց է տրամադրում պաշարների գույքագրման դիտարկման վերաբերյալ: Ըստ ԱՄՍ-501-ի, եթե պաշարները ֆինանսական հաշվետվությունների համար էական են, ապա աուդիտորը պետք է ձեռք բերի բավականաչափ ու համապատասխան աուդիտորական ապացույցներ պաշարների առկայության և վիճակի վերաբերյալ:

Աուդիտի  պլանավորում





Հաշվապահական հաշվառման և ներքին վերահսկողության համակարգերի ու աուդիտորական ռիսկի գնահատումներ





Աուդիտորական  ապացույցների որոնման ուղիների ուսումնասիրում





Աուդիտորական եզրակացություն





Ֆինանսական հաշվետվությունների վերանայում





Գործառնությունների և մնացորդների համատարած  թեստավորում՝ «Անկախ ընթացակարգեր»








Գործառնությունների և մնացորդների ամփոփ թեստավորում՝ «Անկախ ընթացակարգեր»





Ներքին վերահսկողության   թեստավորում՝  «Վերահսկողության թեստեր»

